
Қазақстан Республикасының «Нормативтiк 
құқықтық актiлер туралы» 1998 жылғы 24 
наурыздағы № 213 Заңына сәйкес нормативтік 
құқықтық актілердің құқықтық мониторингі 
– Қазақстан Республикасының заңнамасына 
қайшы келетін, ескірген және сыбайлас 
жемқорлықты тудыратын құқық нормаларын 
анықтау, олардың іске асырылуының тиімділігін 
бағалау мақсатында Қазақстан Республика-
сы заңнамасының жай-күйі туралы ақпаратты 
жинау, бағалау, талдау, сондай-ақ оның даму 
динамикасын және қолданылу практикасын 
болжау бойынша тұрақты негізде жүзеге асы-
рылатын мемлекеттік органдардың қызметі [1].

Құқықтық мониторингтің басты мақсаты: 
құқық жүйесінің міндетті тиімділігі; 
қолданыстағы заңнаманы жүйелеу; норма 
шығармашылық субъектісі қызметі мен құқық 
қолданушы арасында үнемі қолданыстағы кері 
байланыс жүйесін жасау; заңнаманы жетілдіру 
туралы ұсыныстар дайындау болып табылады. 

Құқықтық мониторинг кешенді сипатта бола-
ды және тек қана заңнамаға жүргізіліп қоймай, со-
нымен қатар ол жүйелеу жұмысы, нақты қызмет 
аясында заңның құқық қолдану тәжірибесін 
индикатор көрсеткіштерімен айқындайды. 

Құқықтық мониторингті жүргізу бірінші 
кезекте, биліктің барлық деңгейінде нор-
ма шығармашылық қызметті жоспар-
лауды жеңілдетіп, келесідей сызба бой-
ынша түзейді: Конституция нормасы 
– заң – заңға тәуелді акті, бұл осы қатардағы 
бар алшақтықтарды еңсертуге және оның 
бағалылығы, құқық шығармашылықтың тиімді 

тетігі мен оның қоғамдық қажеттіліктерді 
айқындайтын нәтижелерін іске асыру тап-
сырмасын шешуде қызмет ете алады.  

Қазақстан Республикасында мемлекеттік 
органдардың заңға тәуелді актілерге құқықтық 
мониторинг жүргізу тәжірибесі, заңнаманы 
жүйелеу, заңнамалық актілерге құқықтық мони-
торинг жүргізуі 2011 жылдан бастап енгізілді. 

Құқықтық мониторингті әлеуметтік заңна- 
мада қарастырудың өзекті мәселелері, заңнама 
жүйесіне жалпы алғанда талдау мен болжам, 
қолданыстағы заңнама жүйесінің жай-күйін 
бағалау кешенді тетігінің құрамдас бөлігі бо-
лып, оның жаңа кезеңде қоғамның міндеттеріне 
сәйкестігін, мемлекеттік билік органдарының 
нормативтік құқықтық қызметі тиімділігін 
кемшілік негіздерін анықтау болып табылады.

Еліміз тәуелсіздік алған жылдардан бері, 
мемлекетіміз әлеуметтік бағытқа үлкен мән беріп 
келеді, себебі біз нарықтық әлеуметтік бағытты 
таңдадық. Бүгінгі таңда еліміз үшін экономикалық 
табыстар мен қоғамдық игіліктерді қамтамасыз 
етудің оңтайлы теңгерімін табу әлеуметтік-
экономикалық жаңғыртудың түбегейлі мәселесі 
болып отыр. Қазақстан Республикасы қазіргі 
таңда әлеуметтік-экономикалық жаңару жо-
лында. Әлеуметтік-экономикалық дамуға Ел-
басымыз өзінің жыл сайынғы Жолдауларын-
да аса маңыз беріп келеді. Осы аймақтардағы 
әлеуметтік-экономикалық дамуды көтеру 
мақсатында Елбасымыз өзінің «Әлеуметтік – 
экономикалық жаңғырту – Қазақстан дамуының 
басты бағыты» атты Жолдауында елдің болашағы 
экономикадағы келешегі зор салалардың да-

ЕЛБАСЫНЫҢ ҚАЗАҚСТАН ХАЛҚЫНА «ӘЛЕУМЕТТІК-
ЭКОНОМИКАЛЫҚ ЖАҢҒЫРТУ – ҚАЗАҚСТАН ДАМУЫНЫҢ 

БАСТЫ БАҒЫТЫ» АТТЫ ЖОЛДАУЫ АЯСЫНДАҒЫ 
ҚҰҚЫҚТЫҚ МОНИТОРИНГТІҢ ӨЗЕКТІ МӘСЕЛЕЛЕРІ

Омарова Назгүл Нұрлыбайқызы,
ҚР Заң шығару институты 

Құқықтық мониторинг орталығы 
талдау және құқықтық мониторинг 
секторының ғылыми қызметкері 

Нағашбаева Ботакөз Құрманалықызы,
ҚР Заң шығару институты 

Құқықтық мониторинг орталығы 
талдау және құқықтық мониторинг 
секторының ғылыми қызметкері 

муымен байланысты деп атап көрсетті.
Қазақстан Республикасының Президенті 

Н.Ә. Назарбаев 2012 жылғы 10 шілдедегі 
«Қазақстанның әлеуметтік жаңғыртылуы: 
Жалпыға Ортақ Еңбек Қоғамына қарай 20 қадам» 
баяндамасында Үкіметке, «Қазақстан-2030» 
стратегиясы ережелері мен қазақстандық 
әлеуметтік жүйе мен экономикалық жаңғырту 
міндеттері қоғамын бірлесіп дамыту 
мәселелеріне қатысты басқа да стратегиялық 
құжаттарға арқа сүйейтін 2030 жылға дейінгі 
кезеңге арналған Қазақстан Республика-
сын әлеуметтік дамытудың Жалпыұлттық 
тұжырымдамасы жобасын жасауды тапсырды [2].

Осыған орай, Елбасы әлеуметтік заңнамаларға 
жаңарту жүргізуді көздеп отыр. Оның ішінде бес 
негізгі басымдық бойынша енгізу қажет екендігін 
атап өтті, олар: Қазақстан Республикасының 
«Білім беру туралы», «Медиация туралы», 
«Кәсіптік одақтар туралы», «Мемлекеттік жастар 
саясаты туралы» заңдары және Еңбек кодексі.

Сондықтан, егер жаңа заңнамалық базаның 
нысандары мен қызметі әдістерін жаңартуға 
дайын екені туралы айтатын болсақ, онда 
Қазақстан Республикасының Конституциясын-
да кепілдік берілетін әлеуметтік құқықтар және 
азаматтар бостандығы шегінде жүргізілетін 
инновациялық көзқарас қарастырылатын 
нормативтік актілер, заңдар жеткілікті бо-
лып көрінетінін атап айту керек. Осыған орай, 
біздің көзқарасымыз бойынша, бұл ең алдымен 
құқық қолдану тәжірибесінде көбіне белгілі бір 
құқықтарды орындау рәсімдері реттелмеген және 
қандай да бір басқа  құқық институттарының 
жеткіліксіз регламенттелмегеніне байланы-
сты. Мысалы, көптеген сарапшылар Ұлттық 
Бірыңғай Тестілеу қортындысы білімге 
объективті баға бермейді және де оны өткізу 
рәсімі аяғына дейін пысықталмаған деп ай-
тады. Медиация институтының тәжірибелік 
тетігін жүзеге асырудың болмауы, кәсіптік одақ 
ұйымдарына қажетті көңіл бөлмеу, кәсіптік 
одақтардың қиын сұрақтарын қарастыруда 
маңызды кемшіліктер байқалады ж.т.б. 

Сонымен, әлеуметтік модернизацияның 
күн тәртібінде негізгі себептер ретінде 
Н.Ә. Назарбаев мыналарды атап өтті: 

- Қазақстанда қолданылатын әлеу-меттік 
заңнамалардың резервтері жеткілікті деңгейде 
іске қосылмаған;

- жекелеген заңдар моральдық тұрғыдан 
ескірген немесе көрнекілік қана сипаты бар, осыған 
байланысты олар қоғамдық қатынастардың 
кейбір салаларын тиімді реттей алмай отыр;

- жекелеген заң нормалары аясындағы 
құқықтық актілердің болмауына байланысты 

немесе олардың орындалуына бақылаудың 
жетімсіздігі салдарынан жұмыс істемейді [3].

Осыған орай, Елбасы атап айтқандай, тек 
қазір ғана емес, сонымен қатар, орта мерзімдік 
перспективада да әлеуметтік заңдарды олардың 
тиімділігін анықтау мақсатында мұқият тексе-
ру талап етіледі. Расында да, білім беру аясы, 
мәдениет және еңбек адам капиталындағы 
шығарылымға іргелі негіз болып табылады. 

Қазақстан Республикасы Конституциясының 
1-бабының 1-тармағына сәйкес «Қазақстан Респу-
бликасы өзiн демократиялық, зайырлы, құқықтық 
және әлеуметтiк мемлекет ретiнде орнықтырады, 
оның ең қымбат қазынасы - адам және адамның 
өмiрi, құқықтары мен бостандықтары». 

Бұл норма декларациялық болып саналмай-
ды, ол барлық қоғамдық азаматтық институттар 
арқылы өмірге енеді. 

Тек қана соңғы жылдар ішінде мынадай 
заңдар қабылданды: «Халықтың көші-қоны 
туралы» Қазақстан Республикасының 2011 
жылғы 22 шілдедегі Заңы, «Білім беру тура-
лы» 2011 жылғы 18 ақпандағы Заңы, Қазақстан 
Республикасының 2011 жылғы 6 қаңтардағы 
«Қазақстан Республикасындағы мемлекеттік 
бақылау және қадағалау туралы» Заңдар және 
де басқалар. Әрине, ұлттық заңнаманың басты 
бөлігі тәуелсіздік жылдарында қабылданған, 
дегенмен де осы күнге дейін оны одан әрі 
жақсарту жоспарлы жұмысты қажет етеді. 

Осыған орай, нарықтық қатынастарындағы 
бақылау функцияларын реттеуді қатайтудың 
қажеттілігі артуда, басқару функцияларының 
маңызы өсуде. Еуропалық тәжірибенің 
көрсететіні осының барлығы тактикалық 
міндеттерді шешуді және перспективалық 
мақсаттарды қоюды қарастыратын жалпы 
әлеуметтік стратегия шегінде болуы қажет.    

Қолданыстағы заңнама жүйесінің жағдайын 
бағалаудың кешенді тетіктерінің басты бөлігі 
оның қазіргі заманғы кезеңдегі қоғам та-
лаптарына сәйкестігі, мемлекеттік билік 
органдарының нормативтік құқықтық қызметі 
тиімділігі кемшіліктерінің себебін анықтау 
әлеуметтік саладағы заңнама мониторингі 
мәселелерін қарау, талдау және жалпы заңнама 
жүйесінің жағдайын болжау болып табылады.

Нормашығармашылығы және құқық 
қолдану қызметінің барлық кезеңдерін айқын 
көрсететін әр акті бойынша, мазмұны мен 
тәсілдері бойынша қазіргі заманға сай жүйені 
реттеуді, құруды қамтамасыз етеді – оны әзірлеу, 
қабылдау, қолдану, өзгеріс пен толықтырулар 
енгізу, күші жойылды деп тану немесе жаңа 
акті әзірлеу. Осы рәсімдер мен тетіктер арқылы 
мемлекеттік органдардың нормашығармашылық 

қызметі жүйелі болады және оңтайланады.
Жоғарыда айтылғанды қорытындылай келе, 

осындай жаңғырту Қазақстандағы қоғамның 
барлық облыс тыныстіршілігін прогрестік 
өзгертудің басты бөлігі деп болжанады, ол мем-
лекет Басшысының айтуы бойынша қоғамды 
индустриалды-инновация экономикасының 
жаңа шарттарында тіршілік етуге дайындай-
ды, Қазақстанның жылдам экономикалық 
жетілуі және қоғамдық игілікті қамтамасыз етуі 
арқылы қолайлы бірлігін табады, құқық пен 
әділеттілік принциптерінде құрылған әлеуметтік 
қатынастарды бекітеді. 

Сондықтан қазіргі заманғы құқық 
шығармашылық саясат тұрақты мақсаттарын 
және құқық құрылымының құралдарын жаңарту, 
қолайсыз құбылыс пен үрдістерін ескерту 
арқылы қоғамдық қатынастардың базалық сала-
сында ықпал етілді деп танылады.

Сонымен қатар, Қазақстан Республикасы 
Әділет министрлігінің жанындағы Заң шығару 
институты осы салада үлкен жұмыс атқарып 
келе жатқандығын атап өткіміз келеді. 

Заң шығару институты «Нормативтік 
құқықтық актілердің құқықтық мониторингін 
жүргізу жөніндегі әдістемелік ұсынымдарды 
бекіту туралы» Қазақстан Республикасы Әділет 
министрі м.а. 2011 жылғы 28 қазандағы №350 
бұйрығымен бекітілген, нормативтік құқықтық 
актілерге құқықтық мониторинг жүргізу бойын-
ша Әдістемелік ұсынымдарын әзірледі.

Осы мониторинг жүргізу қағидасы заңды 
орындау саласындағы нәтижелік және 

ұтымды (экономикалық) орган қызметін си-
паттау көрсеткіштерін көрсетеді. Мемлекеттік 
органдардың заңнама актісін бағалау тиімділігі 
мен сандық және сапалық талдауы анықталуы 
арқылы, яғни заңнаманы іске асыруды бағалау 
кешенді талдау құрастыру және нормативтік 
құқықтық актілерді қолдануымен құқықтық 
кағида мен талаптарын орындауды жүргізуі 
қажет. 

Басқа сөзбен айтқанда, Республика заңнама- 
сын іске асыру мақсатында барлық мемлекет 
органдар заңдарға және заңға тәуелді актілерге 
тұрақты түрде құқықтық мониторинг жүргізуге 
міндетті, сондай-ақ, құқықтық мониторинг 
жүргізілген НҚА қатысты әр жарты жылда 
мерзімді қайтаруды іске асыру қажет.

Сонымен қатар, біздің мемлекет пен қоғамның 
жетілуі нормативтік құқықтық базаның болуы-
мен және әлеуметтік, қоғамдық, құқықтық өзара 
әрекеттесудің басқа тәсілдері арқылы іске асуы 
мүмкін. 

Сондықтан, Елбасының Қазақстан халқына 
«Әлеуметтік-экономикалық жаңғырту - Қазақ- 
стан дамуының басты бағыты» Жолдауын 
іске асыру мақсатында Қазақстан Респу-
бликасы Заң шығару институты әлеуметтік 
саладағы қолданыстағы нормативтік құқықтық 
актілердің құқықтық мониторинг және сыбай-
лас жемқорлық тәртіп бұзушылық бөлігін тал-
дауды жүргізуде. Өйткені, бүгінгі таңда қазіргі 
замандағы коғамның әлеуметтік құрылымын 
жетілдіру үшін заңнамалық бекіту шарала-
рын қатаң қарастыру мәселесі туындап отыр.  

В статье рассмотрена практика проведения правового мониторинга нормативных правовых 
актов государственными органами в Республике Казахстан, эффективность функционирования 
правовой системы и проблемные вопросы проведения правового мониторинга.

The paper considers the practice of monitoring the legal regulations of public authorities in the Republic 
of Kazakhstan, the efficiency of the legal system and the problematic issues of the legal monitoring.

